
[bookmark: _Hlk164792927]ԲՆԱԿՉՈՒԹՅԱՆ ԲԺՇԿԱԿԱՆ ՕԳՆՈՒԹՅԱՆ և ՍՊԱՍԱՐԿՄԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ և ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՕՐԵՆՔԻ ՆԱԽԱԳԾԻ
	1. ՀՀ ֆինանսների նախարարություն
	20.11.2024թ.
№ 01/11-4/23027-2024

	ՀՀ ֆինանսների նախարարությունն ուսումնասիրել է ««Բնակչության բժշկական օգնության և սպասարկման մասին» օրենքում փոփոխություններ և լրացումներ կատարելու մասին» օրենքի նախագիծը և հայտնում է, որ դիտողություններ և առաջարկություններ չունի: 
	 Ընդունվել է ի գիտություն

	2. ՀՀ տարածքային կառավարման և ենթակառուցվածքների նախարարություն
	25.10.2024թ.
№ ԳՍ/15․2/34829-2024

	«Բնակչության բժշկական օգնության և սպասարկման մասին» օրենքում փոփոխություններ և լրացումներ կատարելու մասին» օրենքի նախագիծը (այսուհետ՝ Նախագիծ) քննարկվել է ՀՀ մարզպետների աշխատակազմերի հետ։
Քննարկման արդյունքներով Ձեզ ենք ներկայացնում Նախագծի վերաբերյալ մեր դիրքորոշումը։
Միաժամանակ տեղեկացնում ենք, որ Երևանի քաղաքապետարանը Նախագծի վերաբերյալ դիրքորոշում դեռևս չի ներկայացրել։ Վերջինիս կողմից դիրքորոշում ստանալուց հետո Ձեզ լրացուցիչ կտրամադրենք։
Առդիր՝ էլեկտրոնային նյութ։
ՀՀ տարածքային կառավարման և ենթակառուցվածքների նախարարություն
1․ Առաջարկում ենք Նախագծում «Մարզպետարան» բառը փոխարինել «մարզպետի աշխատակազմ» բառերով։ 
2․ Առաջարկում ենք հանել նախագծի 3-րդ հոդվածի 12–րդ կետի գործադիր մարմնի ղեկավարի հետ կնքված աշխատանքային պայմանագիրը առանց նրան ծանուցելու դրույթը։ Նշված կետը հակասում է ՀՀ աշխատանքային օրենսդրությանը այնքանով, որքանով հոդվածով նշված կետը համադրելի է ՀՀ աշխատանքային օրենսգրքի 113-րդ հոդվածի 1-ին մասի 3-րդ կետով նախատեսված պայմանին, ինչն ըստ նույն օրենսգրքի պահանջների՝ դիտարկվում է ծանուցման տիրույթում:














ՀՀ Արագածոտնի մարզպետի աշխատակազմ
1․  Անհրաժեշտ է հստակեցնել «առողջապահության բնագավառի ղեկավար պաշտոն զբաղեցնելու աշխատանքային ստաժ» հասկացությունը (մասնավորապես՝ առողջապահական բնագավառի աշխատանքային ստաժ կարող է համարվել առողջապահական մասնագիտակական կրթությունը ստանալուց հետո մասնագիտական գործունեություն իրականացրած  ժամանակահատվածը)։ 
2․ Առաջարկում ենք բարձրագույն բժշկական կրթությունը համարել պարտադիր բժշկական կազմակերպությունների տնօրենների ընթացիկ գործունեությունը ղեկավարող գործադիր մարմնի հավակնորդների պահանջներում։






ՀՀ Գեղարքունիքի մարզպետի աշխատակազմ
3. Առաջարկվում է նախագծի 9-րդ կետը խմբագրել հետևյալ բովանդակությամբ․  «Բժշկական օգնություն և սպասարկում իրականացնող՝ պետական կամ համայնքային ոչ առևտրային կազմակերպություններում համապատասխան մասնագետների բացակայության և տվյալ մասնագետների համալրման անհնարինության դեպքում  ընթացիկ գործունեությունը կազմակերպող գործադիր մարմնի ղեկավարը տվյալ կազմակերպությունում կարող է կատարել թերապևտի, մանկաբույժի կամ ընտանեկան բժշկի վճարովի աշխատանք՝ համապատասխան մասնագետի կողմից սպասարկվող բնակչության առավելագույն թվաքանակը գերազանցող բնակչությանը»։
	












1. Ընդունվել է: Կատարվել համապատասխան փոփոխություն:

2. Չի ընդունվել: 
Համամիտ լինելով այն հանգամանքի հետ, որ Նախագծի 3-րդ հոդվածի 12-րդ կետով սահմանված աշխատանքային պայմանագրի լուծման դեպքերի հանգամանքերը որոշ դեպքերում կարող են համադրելի լինել  ՀՀ աշխատանքային օրենսգրքի 113-րդ հոդվածի 1-ին մասի 3-րդ կետով նախատեսված պայմանի հետ` պայմանավորված աշխատողի մասնագիտական ունակությունների անբավարարությամբ, այնուամենայնիվ պետք է ի նկատի ունենալ, որ օրենսդիրը իրավաբանական անձանց գործադիր մարմինների ղեկավարի պաշտոնը զբաղեցնող անձի լիազորությունների դադարեցման հետ կապված առանձնահատկություններ  սահմանելու լիազորություն է նախատեսել: Այսպես, համաձայն ՀՀ աշխատանքային օրենսգրքի  109-րդ հոդվածի 4-րդ մասի` իրավաբանական անձանց գործադիր մարմինների (կոլեգիալ և միանձնյա) անդամների լիազորությունների դադարեցման և նրանց հետ կնքված աշխատանքային պայմանագրերի լուծման առանձնահատկությունները սահմանվում են Հայաստանի Հանրապետության քաղաքացիական օրենսգրքով և այդ իրավաբանական անձանց գործունեությունը կարգավորող Հայաստանի Հանրապետության օրենքներով, ինչպիսի կարգավորումներ նախատեսվել են սույն օրենքի նախագծով:


1. Ընդունվել է ի գիտություն:
Նախագծի 3-րդ հոդվածում իրականացվել են համապատասխան փոփոխություններ: Աշխատանքային ստաժի վերաբերյալ սահմանվել են նոր պահանջներ:


2. Չի ընդունվել: Հաշվի առնելով, որ կազմակերպության ղեկավարը սահմանում, ձևավորում և իրականացնում է կազմակերպության, դրա կառուցվածքային ստորաբաժանումների քաղաքականությունը, կանոնադրական նպատակներին ու խնդիրներին համապատասխան, ֆինանսական և կադրային ռեսուրսների կառավարում և այլն, ուստի կառավարման և համակարգման գործունեություն իրականացնելու համար պարտադիր չէ սահմանել միայն բժշկական բարձրագույն կրթության պահանջ:



3. Չի ընդունվել: Քանի որ բժշկական օգնություն և սպասարկում իրականացնող՝ պետական կամ համայնքային ոչ առևտրային կազմակերպություններում մշտապես առկա է թերապևտի, մանկաբույժի և ընտանեկան բժշկի պահանջ, ուստի փոփոխությունը նպատակահարմար չէ:





	3. ՀՀ աշխատանքի և սոցիալական հարցերի նախարարություն
	01.11.2024թ.
№ ԱԺ//33792-2024

	[bookmark: _Hlk170989235]««Բնակչության բժշկական օգնության և սպասարկման մասին» օրենքում փոփոխություններ և լրացումներ կատարելու մասին» օրենքի նախագծի (այսուհետև՝ Նախագիծ) ուսումնասիրության արդյունքում հայտնում ենք հետևյալը.
1. Նախագծի 3-րդ հոդվածով «Բնակչության բժշկական օգնության և սպասարկման մասին» օրենքի նոր խմբագրությամբ շարադրվող 32-րդ հոդվածի՝
1) 3-րդ մասի 1-ին կետում առաջարկում ենք «հետբուհական» բառից հետո ևս հստակեցնել, թե ինչ տեսակի «մասնագիտական կրթության» մասին է խոսքը (նույն առաջարկությունը վերաբերում է նաև 4-րդ մասի 1-ին կետին)։ 
Նույն կետում «մասնագիտական հինգ տարվա աշխատանքային ստաժ» բառերն առաջարկում ենք շարադրել հետևյալ հաջորդականությամբ` «հինգ տարվա մասնագիտական աշխատանքային ստաժ»՝ միաժամանակ հստակեցնելով, թե ինչ տեսակի մասնագիտական աշխատանքային ստաժի մասին է խոսքը (սույն առաջարկությունը վերաբերում է նաև 3-րդ մասի 2-րդ կետին, ինչպես նաև 4-րդ մասի 1-ին և 2-րդ կետերին).
2) 6-րդ մասով սահմանվող կարգավորման պարագայում պարզ չէ, թե ինչպես է որոշվելու ընկերություններում «տվյալ մասնագետի համալրման անհնարինությունը»։ Այս առումով առկա է հստակեցման անհրաժեշտություն.
3) [bookmark: _Hlk187231230]6-րդ մասում «վճարովի հիմունքներով իրականացնել համապատասխան բժշկական մասնագիտական գործունեություն նույն ընկերությունում» բառերն առաջարկում ենք փոխարինել «նույն ընկերությունում իրականացնել համապատասխան բժշկական մասնագիտական վճարովի աշխատանք» բառերով.
4) 6-րդ մասի 1-ին կետում «միջնորդության» բառն առաջարկում ենք փոխարինել «միջնորդությամբ» բառով.
5) 6-րդ մասի 1-ին և 2-րդ կետերով նախատեսվող կարգավորումների պարագայում անհրաժեշտ է նկատի ունենալ, որ ՀՀ աշխատանքային օրենսգրքի կարգավորումների համաձայն (14-րդ հոդվածի 1-ին մաս)՝ աշխատողի և գործատուի միջև աշխատանքային հարաբերությունները ծագում են աշխատանքային օրենսդրությամբ սահմանված կարգով կնքված գրավոր աշխատանքային պայմանագրով կամ աշխատանքի ընդունման մասին անհատական իրավական ակտով։ Հետևաբար, միայն մարզպետի որոշումը չի կարող հիմք հանդիսանալ ընկերության գործադիր մարմնի կողմից նույն ընկերությունում այլ վճարովի մասնագիտական գործունեություն իրականացնելու համար.






6)  9-րդ մասով սահմանվում է.
«Բժշկական օգնություն և սպասարկում իրականացնող՝ պետական կամ համայնքային ոչ առևտրային կազմակերպություններում ընթացիկ գործունեությունը կազմակերպող գործադիր մարմնի ղեկավարը տվյալ կազմակերպությունում կարող է կատարել թերապևտի, մանկաբույժի կամ ընտանեկան բժշկի վճարովի աշխատանք»։
Հարկ է նկատել, որ «Պետական ոչ առևտրային կազմակերպությունների մասին» օրենքի 15-րդ հոդվածի 3-րդ մասով սահմանված է, որ պետական կազմակերպության գործադիր մարմնի պաշտոնում նշանակված կամ ընտրության արդյունքում գործադիր մարմնի պաշտոնում նշանակված անձը չի կարող զբաղեցնել այլ պաշտոն կամ կատարել վճարովի այլ աշխատանք, բացի գիտական, մանկավարժական և ստեղծագործական աշխատանքից:
Այսինքն, Նախագծով նոր խմբագրությամբ շարադրվող 32-րդ հոդվածի 9-րդ մասի և «Պետական ոչ առևտրային կազմակերպությունների մասին» օրենքի 15-րդ հոդվածի 3-րդ մասով սահմանված կարգավորումները հակասում են միմյանց։
Այս մասով առաջարկում ենք «Պետական ոչ առևտրային կազմակերպությունների մասին» օրենքի 15-րդ հոդվածի 3-րդ մասում բացառություն նախատեսել բժշկական օգնություն և սպասարկում իրականացնող՝ պետական ոչ առևտրային կազմակերպությունների գործադիր մարմնի պաշտոնում նշանակված անձի համար:
7) Նախագծով նոր խմբագրությամբ շարադրվող 32-րդ հոդվածի 6-րդ, 7-րդ և 9-րդ մասերի կարգավորումներից կարելի է եզրակացնել, որ նշված դեպքերում խոսքը համատեղությամբ աշխատանքի մասին է։
Այս մասով հարկ է նշել, որ համատեղությամբ աշխատանքի վերաբերյալ կարգավորումները նախատեսված են ՀՀ աշխատանքային օրենսգրքի 99-րդ հոդվածով։ Մասնավորապես, 1-ին մասի համաձայն՝ համատեղությամբ աշխատանքը հիմնական աշխատանքից ազատ ժամանակ (բացառությամբ նույն հոդվածի 2-րդ մասով սահմանված դեպքի) միևնույն գործատուի կամ այլ գործատուի մոտ աշխատանքային պայմանագրի հիման վրա աշխատողի կատարած աշխատանքն է: 
Հարկ է նկատել, որ վերը նշված կարգավորման համատեքստում համատեղությամբ աշխատանքը կատարվում է հիմնական աշխատանքից ազատ ժամանակ (բացառությամբ նույն հոդվածի 2-րդ մասով սահմանված դեպքի), ինչը նշանակում է այն ժամանակի ընթացքում, որը ներառված չէ հիմնական աշխատանքի աշխատաժամանակի մեջ։
Այսինքն, բժշկական օգնություն և սպասարկում իրականացնող՝ պետությանը հարյուր տոկոս սեփականության իրավունքով պատկանող բաժնեմաս ունեցող բաժնետիրական ընկերության գործադիր մարմնի ղեկավարը, մարզային հոգեկան առողջության կենտրոնի գործադիր մարմնի ղեկավարը, բժշկական օգնություն և սպասարկում իրականացնող՝ պետական կամ համայնքային ոչ առևտրային կազմակերպություններում ընթացիկ գործունեությունը կազմակերպող գործադիր մարմնի ղեկավարը նույն կազմակերպությունում (ընկերությունում) համատեղությամբ կարող են աշխատել գործադիր մարմնի ղեկավարի աշխատաժամանակի ավարտից հետո։
Հետևաբար, նկատի ունենալով վերոգրյալը, անհրաժեշտ է նախատեսել համապատասխան կարգավորումներ։
8)  11-րդ մասով սահմանվում է.
«Սույն հոդվածի 10-րդ մասում սահմանված` գործադիր մարմնի ղեկավարի պարտականություններն ամրագրվում են նրա հետ կնքվող աշխատանքային պայմանագրի օրինակելի ձևում:»։
Վերոնշյալ ձևակերպումից առաջարկում ենք հանել «օրինակելի» բառը։ Միաժամանակ, նկատի ունենալով, որ առողջապահական պետական ոչ առևտրային կազմակերպությունների և հարյուր տոկոս՝ պետությանը սեփականության իրավունքով պատկանող բաժնեմաս ունեցող առողջապահական բաժնետիրական ընկերության գործադիր մարմնի հետ կնքվող աշխատանքային պայմանագրերի օրինակելի ձևերը սահմանված են ՀՀ կառավարության 2022 թվականի փետրվարի 3-ի N 129-Ն որոշմամբ, առաջարկում ենք 10-րդ մասում սահմանվող պարտականությունները լրացնել նշված օրինակելի ձևերում։
9) 12-րդ մասով նախատեսվող կարգավորումներն իրավական որոշակիության տեսանկյունից կարծում ենք խնդրահարույց են և կարող են հանգեցնել աշխատանքային հարաբերությունների կայունության սկզբունքի խախտման։ Աշխատանքային պայմանագրի լուծման հիմքերը պետք է լինեն հնարավորինս հստակ ձևակերպված և գնահատելի։ Ուստի, գտնում ենք, որ 12-րդ մասն այս իմաստով ենթակա է լրամշակման։ Նշված դեպքերում կարծում ենք չպետք է նախատեսել միանգամից աշխատանքային պայմանագրի լուծում, այլ աշխատողները կարող են ենթարկվել կարգապահական պատասխանատվության։ 
Ուստի, հաշվի առնելով վերոգրյալը՝ առաջարկում ենք 12-րդ մասը լրամշակել։
Միաժամանակ հարկ է նշել, որ նշված մասում հստակեցված չեն նաև աշխատանքային պայմանագրի լուծման ժամկետները։
	  



1)  Ընդունվել է գիտություն:
[bookmark: _Hlk190270638]«Կրթության մասին» ՀՀ օրենքի 25-րդ հոդվածի 2-րդ մասով սահմանված է հետբուհական մասնագիտական կրթությունը (օրդինատուրա, ինտերնատուրա), որը ավարտելուց հետո անձը ստանում է բժիշկ-մասնագետի որակավորում և իրականացնում է ստացված կրթության համաձայն մասնագիտական գործունեություն: Աշխատանքային ստաժի վերաբերյալ սահմանվել են նոր պահանջներ:








2) Ընդունվել է: Կատարվել է համապատասխան փոփոխություն:




3) Ընդունվել է: Կատարվել է համապատասխան փոփոխություն:


4) Ընդունվել է: Կատարվել է համապատասխան փոփոխություն:

5) Ընդունվել է ի գիտություն: Ինչպես ներկայումս, այնպես էլ սույն նախագծի ընդունման պարագայում բժշկական օգնություն և սպասարկում իրականացնող ընկերություններում գործադիր մարմնի ղեկավարի և վերջինիս գործատուի միջև աշխատանքային հարաբերությունները համատեղության մասով շարունակելու են գործել աշխատանքային օրենսդրության կարգավորման տիրույթում: Նախագծով ընդամենը սահմանվել է պայմանը, համաձայն որի բժշկական օգնություն և սպասարկում իրականացնող ընկերություններում գործադիր մարմնի ղեկավարը կարող է համատեղությամբ այլ աշխատանք կատարել, եթե` մարզպետարանի աշխատակազմի ենթակայության ընկերությունների դեպքում, առկա է լիազոր մարմնի գրավոր համաձայնությունը, որի հիման վրա մարզպետը կայացրել է  որոշում, իսկ լիազոր մարմնի ենթակայության ընկերություններում առկա է լիազոր մարմնի որոշումը: Այնուամենայնիվ, Նախագծի 3-րդ հոդվածով 6-րդ մասում հղում է կատարվել ՀՀ աշխատանքային օրենսդրությանը:
6) Չի ընդունվել: Համաձայն «Պետական ոչ առևտրային կազմակերպությունների մասին» օրենքի 16-րդ հոդվածի 9-րդ մասի` առողջապահության ոլորտի պետական կազմակերպության գործադիր մարմնի պաշտոնում ընտրությունը (նշանակումը) իրականացվում է «Բնակչության բժշկական օգնության և սպասարկման մասին» Հայաստանի Հանրապետության օրենքին և դրանից բխող ենթաօրենսդրական նորմատիվ իրավական ակտերին համապատասխան:
















7) Ընդունվել է: Նախագծում լրացվել է նոր 10-րդ կետ, որով շեշտադրվել է, գործադիր մարմնի ղեկավարի կողմից օրենքով սահմանված համատեղությամբ աշխատանքը կարող է կատարվել ՀՀ աշխատանքային օրենսգրքով սահմանված պահանջների պահպանմամբ:


























8) Ընդունվել է, նախագծում կատարվել է համապատասխան փոփոխություն: Միաժամանակ հաշվի առնելով, որ ՀՀ կառավարության 2022 թվականի փետրվարի 3-ի N 129-Ն որոշումը հանդիսանում է ենթաօրենսդրական նորմատիվ իրավական ակտ,  Օրենքում համապատասխան դրույթների նախատեսումից հետո դրանք կարտացոլվեն նաև հիշյալ որոշմամբ  հաստատված օրինակելի պայմանագրերում: 








9) Չի ընդունվել: Ինչ վերաբերվում է պայմանագրի լուծման հիմքերի որոշակիության տեսանկյունից գնահատելի լինելուն, ապա հայտնում ենք, որ նախագծի 12-րդ մասով սահմանված պայմանագրի լուծման հիմքերի համար հիմք է հանդիսանում 11-րդ մասով սահմանված պարտականությունների չկատարումը, որոնք իրենց հերթին հստակ են ձևակերպված և գնահատելի են, մասնավորապես`
1) մի դեպքում խոսքը գնում է հաշվետությունը Կառավարության սահմանված կարգի և պահանջների, այդ թվում` սահմանված ձևաչափով ներկայացնելու մասին.
2) մյուս դեպքում` գործադիր մարմնի ղեկավարի կողմից ներկայացված կազմակերպության զարգացման և բարեփոխման հայեցակարգով սահմանված միջոցառումների կատարման մասին, որին ներկայացվող պահանջները սահմանված են ՀՀ կառավարության 2022 թվականի փետրվարի 3-ի N 129-Ն որոշմամբ.
3) մեկ այլ դեպքում խոսքը գնում է Կառավարության որոշմամբ հաստատված այդ կազմակերպությունների զարգացմանը և բարեխոխմանը ներկայացվող պահանջների կատարման մասին:
Ինչ վերաբերվում է պայմանագրի լուծման ժամկետներին, ապա նկատի ունենալով, որ նախագծի 3-րդ հոդվածի 13-րդ մասով սահմանված կարգավորման համաձայն գործադիր մարմնի ղեկավարի հետ պայմանագիրը լուծվելու է առանց վերջինիս ծանուցելու,  ապա պայմանագիրը լուծված կհամարվի և վերջինիս լիազորությունները կհամարվեն դադարեցված աշխատանքային պայմանագիրը լուծելու մասին անհատական իրավական ակտը աշխատողին պատշաճ կարգով իրազեկելու պահից (ՀՀ աշխատանքային օրենսգրքի 5-րդ հոդված 4-րդ մաս):

	4. Երևանի քաղաքապետարան 
	18.11.2024թ.
№ /01/184954-24

	Ի պատասխան Ձեր՝ 2024 թվականի հոկտեմբերի 15-ի թիվ ԱԱ/06/17351-2024  գրության՝ ներկայացված «Բնակչության բժշկական օգնության և սպասարկման մասին» օրենքում փոփոխություններ և լրացումներ կատարելու մասին» օրենքի նախագծի (այսուհետ՝ Նախագիծ) վերաբերյալ հայտնում ենք հետևյալը.
2023 թվականի հոկտեմբերի 25-ի թիվ ՀՕ-321-Ն օրենքով (ուժի մեջ է մտել 2023 թվականի նոյեմբերի 17-ին)՝  «Բնակչության բժշկական օգնության և սպասարկման մասին» օրենքի (այսուհետ՝ Օրենք) 5-րդ գլուխը շարադրվել է նոր խմբագրությամբ՝ կարգավորելով առողջապահական՝ պետությանը հարյուր տոկոս սեփականության իրավունքով պատկանող բաժնեմաս ունեցող, ինչպես նաև համայնքային բաժնետիրական ընկերություններում և պետական կամ համայնքային ոչ առևտրային կազմակերպություններում բժշկական օգնություն և սպասարկում իրականացնելու հետ կապված հարաբերությունները:
Օրենքի 32-րդ հոդվածի 1-ին մասով  նախատեսվել է, որ բժշկական օգնություն և սպասարկում իրականացնող առողջապահական՝ պետությանը հարյուր տոկոս սեփականության իրավունքով պատկանող բաժնեմաս ունեցող, ինչպես նաև համայնքային բաժնետիրական ընկերություններում և պետական կամ համայնքային ոչ առևտրային կազմակերպություններում աշխատանքային հարաբերությունները կարգավորվում են ՀՀ աշխատանքային օրենսդրությամբ և աշխատանքային իրավունքի նորմեր պարունակող այլ նորմատիվ իրավական ակտերով: Բժշկական օգնություն և սպասարկում իրականացնող առողջապահական՝ պետությանը հարյուր տոկոս սեփականության իրավունքով պատկանող բաժնեմաս ունեցող, ինչպես նաև համայնքային բաժնետիրական ընկերություններում և պետական կամ համայնքային ոչ առևտրային կազմակերպություններում ընթացիկ գործունեությունը ղեկավարում է գործադիր մարմինը, որը նշանակվում և ազատվում է օրենսդրությամբ սահմանված դեպքերում և կարգով:
Միևնույն ժամանակ, նույն Օրենքով սահմանվել է բժշկական օգնություն և սպասարկում իրականացնող համայնքային բաժնետիրական ընկերություններում և համայնքային ոչ առևտրային կազմակերպություններում ընթացիկ գործունեությունը ղեկավարող՝ գործադիր մարմնին ներկայացվող պահանջները: 
Օրենքի 32.1-ին հոդվածով նախատեսվել է, որ առողջապահական՝ պետական կամ համայնքային ոչ առևտրային կազմակերպությունների և պետությանը հարյուր տոկոս սեփականության իրավունքով պատկանող բաժնեմաս ունեցող, ինչպես նաև համայնքային բաժնետիրական ընկերության գործադիր մարմնի ընտրության (նշանակման) մրցույթի անցկացման օրինակելի կարգը և նրանց հետ կնքվող աշխատանքային պայմանագրերի օրինակելի ձևերը հաստատում է Կառավարությունը, իսկ գործադիր մարմնի ընտրության (նշանակման) մրցույթի անցկացման թեստային առաջադրանքների և հարցազրույցի հարցաշարերը կազմում և հաստատում է լիազոր մարմինը:
Այս առումով հայտնում ենք, որ ՀՀ տարածքային կառավարման և ենթակառուցվածքների նախարարի 2023 թվականի հունիսի 8-ի թիվ ԳՍ/15.2/16851-2023 գրությամբ Երևանի քաղաքապետարան էին ներկայացվել «Բնակչության բժշկական օգնության և սպասարկման մասին» օրենքում փոփոխություն կատարելու մասին», «Պետական ոչ առևտրային կազմակերպությունների մասին» օրենքում լրացում կատարելու մասին», «Տեղական ինքնակառավարման մասին» օրենքում լրացում կատարելու մասին» օրենքների նախագծերը, որոնց վերաբերյալ 2023 թվականի հունիսի 9-ի թիվ 01/103191-23 գրությամբ ներկայացվել են մի շարք դիտարկումներ:
Հատկանշական է, որ 2023 թվականի հոկտեմբերի 25-ի թիվ ՀՕ-321-Ն օրենքով ընդունված  «Բնակչության բժշկական օգնության և սպասարկման մասին» օրենքում փոփոխություն կատարելու մասին» օրենքի նախագիծը Երևանի քաղաքապետարան է ներկայացվել այլ խմբագրությամբ, իսկ արդյունքում՝ 2023 թվականի հոկտեմբերի 25-ին ընդունվել է միանգամայն այլ խմբագրությամբ, որով ոչ միայն առողջապահական ոլորտի համայնքային ոչ առևտրային կազմակերպությունների գործադիր մարմնի ընտրության (որի վերաբերյալ թիվ N 01/103191-23 գրությամբ ներկայացվել է առարկություն), այլ նաև՝ համայնքային բաժնետիրական ընկերությունների (կարծում ենք նկատի է առնվել համայնքին հարյուր տոկոս սեփականության իրավունքով պատկանող բաժնեմաս ունեցող ընկերություններ) գործադիր մարմնի ընտրության կարգն ընդունելու լիազորություն է վերապահվել ՀՀ կառավարությանը, իսկ գործադիր մարմնի ընտրության (նշանակման) մրցույթի անցկացման թեստային առաջադրանքների և հարցազրույցի հարցաշարերը կազմելու և հաստատելու լիազորությունը Լիազոր մարմնին:
Ուսումնասիրելով ՀՀ կառավարության պաշտոնական կայքում տեղադրված 2023 թվականի սեպտեմբերի 7-ի օրակարգի չզեկուցվող հարցերում ներառված 
24-րդ կետի նախագծին կցված նյութերը՝ դրանցում բացակայում է ամփոփաթերթը, իսկ ՀՀ Ազգային ժողովի պաշտոնական կայքի ուսումնասիրությունից հետևում է, որ Նախագիծը լրամշակվել է այլ բովանդակությամբ, որը շահագրգիռ մարմինների հետ չի համաձայնեցվել:  
Վերոգրյալ փաստերը վկայում են, որ Օրենքով կարգավորվել են տեղական ինքնակառավարման մարմինների լիազորություններին առնչվող հարցեր, որոնք այդ մարմինների համաձայնեցմանը չեն ներկայացվել: 
«Բաժնետիրական ընկերությունների մասին» օրենքի 67-րդ հոդվածի 1-ին մասի 9-րդ կետի համաձայն՝ ընկերության գործադիր մարմնի (միանձնյա կամ կոլեգիալ) ձևավորման, լիազորությունների վաղաժամկետ դադարեցման, ինչպես նաև Ընկերության գործադիր մարմնի լիազորությունները ժամանակավորապես իրականացնող պաշտոնատար անձի նշանակման իրավասությունը պատկանում է ժողովին: 
Հայաստանի Հանրապետության աշխատանքային օրենսգրքի 86-րդ հոդվածի համաձայն՝ գործատուն իրավունք ունի ինքնուրույն, ուղղակիորեն (առանց մրցութային կամ այլ ընթացակարգերի) համալրելու թափուր կամ նոր ստեղծված աշխատատեղերը` կնքելով նույն օրենսգրքով նախատեսված աշխատանքային պայմանագրեր: Աշխատող փնտրող գործատուն կարող է թափուր կամ նոր ստեղծված աշխատատեղերը համալրել նաև իր կազմակերպած մրցույթով, ուսումնական հաստատությունների սովորողների (շրջանավարտների) ռեսուրսներից կամ օգտվել համապատասխան մասնագիտացված կազմակերպությունների ծառայություններից: Թափուր աշխատատեղերի համալրման նպատակով մրցույթի կազմակերպման և անցկացման, ինչպես նաև մրցույթում հաղթած անձանց հետ աշխատանքային պայմանագիր կնքելու կարգը սահմանում է գործատուն:
«Երևան քաղաքում տեղական ինքնակառավարման մասին» օրենքի 52-րդ հոդվածի 1-ին մասի 6-րդ կետի համաձայն՝ քաղաքապետն իրականացնում է հետևյալ սեփական լիազորությունները՝ 6) պաշտոնի նշանակում և պաշտոնից ազատում է քաղաքային կազմակերպությունների ղեկավարներին:
Վերոգրյալ իրավական նորմերի վերլուծությունից հետևում է, որ համայնքին սեփականության իրավունքով պատկանող բաժնեմաս ունեցող ընկերությունների գործադիր մարմնի ընտրության, նշանակման կարգը, վերջինիս հետ կնքվող պայմանագրի ձևը չի կարող հաստատվել Հայաստանի Հանրապետության կառավարության կողմից, իսկ մրցույթի առաջադրանքները և հարցաշարարերը՝ լիազոր մամնի կողմից: Նախագծով ամբողջությամբ խնդրահարույց են նաև համայնքային կազմակերպությունների գործադիր մարմնի ղեկավարների կողմից լիազոր մարմնին հաշվետվությունների ներկայացման և լիազոր մարմնի կողմից վերահսկողություն իրականացնելու հետ կապված կարգավորումները:
Ամփոփելով՝ հայտնում ենք, որ Օրենքում և Նախագծով նախատեսված կարգավորումները համայնքի կողմից հիմնադրված կազմակերպությունների մասով խնդրահարույց են և անընդունելի:
	Ընդունվել է ի գիտություն:


	5. Արդարադատության նախարարություն 
	13.03.2025թ.
№ //10768-2025


	««Բնակչության բժշկական օգնության և սպասարկման մասին» օրենքում փոփոխություններ և լրացումներ կատարելու մասին» օրենքի նախագծի այսուհետ՝ Նախագծի վերաբերյալ հայտում ենք հետևյալը․
1․ Նախագծի 3-րդ հոդվածով ««Բնակչության բժշկական օգնության և սպասարկման մասին» օրենքի այսուհետ՝ Օրենք նոր խմբագրությամբ շարադրվող 32-րդ հոդվածի 3-րդ մասում սահմանվում է հետևյալը՝
Առողջապահական` ներառյալ բժշկական օգնություն և սպասարկում իրականացնող` պետությանը հարյուր տոկոս սեփականության իրավունքով պատկանող բաժնեմաս ունեցող, ինչպես նաև համայնքային բաժնետիրական ընկերություններում, լիազոր մարմնի ենթակայության պետական ոչ առևտրային կազմակերպություններում, մեկից ավելի գյուղական բնակավայրերում տեղակայված մասնաճյուղ ունեցող առողջության կենտրոններում ընթացիկ գործունեությունը ղեկավարող գործադիր մարմնի հավակնորդ կարող է լինել.
1)	բարձրագույն բժշկական կրթություն և հետբուհական (օրդինատուրա, ինտերնատուրա) մասնագիտական կրթություն ունեցող կամ սույն օրենքի 32.1-ին հոդվածի 1-ին մասով հաստատվող Կառավարության որոշմամբ սահմանված մագիստրոսական որակավորման պահանջներին բավարարող այն գործունակ չափահաս Հայաստանի Հանրապետության քաղաքացին, որն ունի ղեկավարման բնագավառի առնվազն երեք տարվա աշխատանքային ստաժ, կամ
2)	սույն օրենքի 32.1-ին հոդվածի 1-ին մասով հաստատվող Կառավարության որոշմամբ սահմանված բարձրագույն կրթություն ունեցող, կրթական և մագիստրոսական որակավորման պահանջներին բավարարող այն գործունակ չափահաս Հայաստանի Հանրապետության քաղաքացին, որն ունի ղեկավարման բնագավառի առնվազն երեք տարվա աշխատանքային ստաժ:
Ղեկավարվելով իրավական որոշակիության սահմանադրական սկզբունքի դրույթներով՝ անհրաժեշտ է հստակեցնել Օրենքի վերոնշյալ կարգավորումները, մասնավորապես՝ եթե Օրենքի 32-րդ հոդվածի 3-րդ մասի 1-ին կետում նույն Օրենքի 32.1-ին հոդվածի 1-ին մասով հաստատվող Կառավարության որոշմամբ սահմանված մագիստրոսական որակավորման պահանջի հետ միաժամանակ անհրաժեշտ է նաև ունենալ բարձրագույն բժշկական կրթություն, ապա առաջարկում ենք նույն ենթակետում առկա «կամ» բառից հետո լրացնել «բարձրագույն բժշկական կրթություն ունեցող և» բառերը։
Միաժամանակ Օրենքի նույն մասում անհրաժեշտ է վերանայել նաև «մագիստրոսական որակավորման պահանջներին բավարարող» ձևակերպումը, այն համապատասխանեցնելով «Բարձրագույն և հետբուհական մասնագիտական կրթության մասին» օրենքի դրույթներին, քանի որ նշված օրենքում կիրառվում է միայն «մագիստրոսի որակավորում» և «մագիստրոսի, դիպլոմավորված մասնագետի և հետբուհական մասնագիտական կրթական ծրագրեր» ձևակերպումները։
Նշված դիտարկումները վերաբերում են նաև Օրենքի նույն հոդվածի 4-րդ մասում առկա կարգավորումներին։
Բացի վերոգրյալը, հարկ ենք համարում նշել նաև, որ ղեկավարվելով ՀՀ Սահմանադրության 6-րդ հոդվածի 2-րդ մասի դրույթներով, որոնց համաձայն՝ ՀՀ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին, առաջարկում ենք խմբագրել նաև գործող Օրենքի 32.1-ին հոդվածի 1-ին մասով նախատեսված լիազորող նորմը՝ հստակ նշելով նաև, որ Կառավարությունը իրավասու է սահմանել նաև օրենքի 32-րդ հոդվածի 3-րդ և 4-րդ մասերում նշված հաստատությունների գործադիր մարմնի հավակնորդների ներկայացվող համապատասխան պահանջները, քանի որ գործող օրենքի 32.1-ին հոդվածի 1-ին մասում սահմանված է, որ առողջապահական՝ պետական կամ համայնքային ոչ առևտրային կազմակերպությունների և պետությանը հարյուր տոկոս սեփականության իրավունքով պատկանող բաժնեմաս ունեցող, ինչպես նաև համայնքային բաժնետիրական ընկերության գործադիր մարմնի ընտրության (նշանակման) մրցույթի անցկացման օրինակելի կարգը և նրանց հետ կնքվող աշխատանքային պայմանագրերի օրինակելի ձևերը հաստատում է Կառավարությունը։
Միաժամանակ հիմք ընդունելով ՀՀ Սահմանադրության 6-րդ հոդվածի 2-րդ մասի վերոնշյալ դրույթները՝ առաջարկում ենք Օրենքի 32-րդ հոդվածի 11-րդ մասի 3-րդ կետում առկա կարգավորումներին զուգահեռ, սահմանել նաև առանձին լիազորող նորմ, որով ՀՀ կառավարությունը լիազորված կլինի սահմանել կազմակերպությունների զարգացմանը և բարեխոխմանը ներկայացվող պահանջները։
2․ Օրենքի 32-րդ հոդվածի 8-րդ մասում առկա «դեպքից» բառը առաջարկում ենք փոխարինել «դեպքերից» բառով։
3․  Օրենքի 32-րդ հոդվածի 13-րդ մասում նախատեսվում է, որ նույն հոդվածի 11-րդ մասում սահմանված հաշվետվությունը չներկայացնելու կամ հաշվետությունը Կառավարության սահմանված կարգի և պահանջների խախտմամբ ներկայացնելու կամ գործադիր մարմնի ղեկավարի կողմից ներկայացված կազմակերպության զարգացման և բարեփոխման հայեցակարգով սահմանված միջոցառումները չկատարելու կամ Կառավարության որոշմամբ հաստատված կազմակերպությունների զարգացմանը և բարեփոխմանը ներկայացվող պահանջները չկատարելու դեպքում գործատուն իրավունք ունի լուծելու գործադիր մարմնի ղեկավարի հետ կնքված աշխատանքային պայմանագիրը` առանց նրան ծանուցելու:
Այս առումով հարկ ենք համարում նշել, որ Նախագծին կից ներկայացված հիմնավորման մեջ, նշված կարգավորումների անհրաժեշտության վերաբերյալ որևէ անդրադարձ կատարված չէ։
Այս առումով հարկ ենք համարում նշել, որ ՀՀ աշխատանքային օրենսգրքով օրենսդրի կողմից սահմանվել է աշխատողի նկատմամբ գործատուի կողմից որոշակի դեպքերում կիրառվող ներգործության երկու տարբերակ՝
1) գործատուի նախաձեռնությամբ աշխատանքային պայմանագրի լուծում՝ առանց աշխատողին նախապես ծանուցելու պարտականության, կամ
2) կարգապահական պատասխանատվության կիրառում՝ մասնավորապես որպես կարգապահական տույժ կիրառելով աշխատանքային պայմանագրի լուծումը, որի դեպքում գործատուն պարտավոր է պահպանել կարգապահական տույժի կիրառման ընթացակարգը:
ՀՀ վճռաբեկ դատարանը թիվ ԵԿԴ/4054/02/16 գործով 30․01․2023 թվականին կայացրած որոշմամբ անդրադառնալով վերոնշյալ իրավանորմի դրույթներին՝ առանց աշխատողին նախապես ծանուցելու գործատուի նախաձեռնությամբ աշխատանքային պայմանագրի լուծուման օրենսդրական հնարավորության վերաբերյալ նշել է հետևյալը․
Նման այլընտրանք նախատեսելու նպատակը աշխատողի և գործատուի շահերի հավասարակշռումն է՝ նկատի ունենալով, որ հնարավոր են իրավիճակներ, երբ աշխատողին կարգապահական պատասխանատվության ենթարկելու կարգը պահպանելը և անհապաղ աշխատանքային պայմանագիրը չլուծելը կարող է լրացուցիչ վնասներ հասցնել գործատուին՝ անհարկի անհամաչափություն առաջացնելով աշխատողի և գործատուի շահերի միջև (օրինակ՝ եթե աշխատողը հրապարակել է գաղտնիք, կամ դրամական արժեքներ սպասարկելիս նյութական վնաս է հասցրել գործատուին):
Հիմք ընդունելով վերոգրյալը՝ գտնում ենք որ նախագծի նշված կարգավորումը ունի լրացուցիչ քննարկման և վերանայման կարիք, քանի որ տվյալ պարագայում պարզ չի դառնում, թե Օրենքի 32-րդ հոդվածի 11-րդ մասում սահմանված հաշվետվությունը չներկայացնելու կամ հաշվետությունը Կառավարության սահմանված կարգի և պահանջների խախտմամբ ներկայացնելու կամ գործադիր մարմնի ղեկավարի կողմից ներկայացված կազմակերպության զարգացման և բարեփոխման հայեցակարգով սահմանված միջոցառումները չկատարելու կամ Կառավարության որոշմամբ հաստատված կազմակերպությունների զարգացմանը և բարեփոխմանը ներկայացվող պահանջները չկատարելու դեպքում կարգապահական պատասխանատվության ենթարկելու կարգը պահպանելը և անհապաղ աշխատանքային պայմանագիրը չլուծելը որքանով կարող է լրացուցիչ վնասներ հասցնել գործատուին՝ անհարկի անհամաչափություն առաջացնելով աշխատողի և գործատուի շահերի միջև։
	Ընդունվել է
Կատարվել է համապատասխան փոփոխություններ:


	6. ՀՀ վարչապետի աշխատակազմի իրավաբանական վարչություն 
	05.06.2025թ.



	1. Նախագծի մի շարք դրույթներում առկա են հատվածական բնույթ ունեցող կարգավորումներ, որոնց իրավաչափությունը համարում ենք խնդրահարույց, օրինակ՝ նախատեսվում է, որ մարզային հոգեկան առողջության կենտրոնի գործադիր մարմնի ղեկավարը տվյալ ընկերությունում կարող է կատարել հոգեբույժի վճարովի աշխատանք, կամ մեկից ավելի գյուղական բնակավայրերում տեղակայված մասնաճյուղ ունեցող առողջության կենտրոններում գործադիր մարմնի հավակնորդին ներկայացվում են այլ պահանջներ:


















2. Նախագծի 3-րդ հոդվածով՝ նոր խմբագրությամբ շարադրվող 32-րդ հոդվածի 8-րդ մասով, գործադիր մարմնի ղեկավարների վրա դրվում են մի շարք պարտականություններ, որոնք խնդրահարույց են իրավական որոշակիության սկզբունքի համատեքստում, օրինակ՝ սահմանվում է, որ ղեկավարները պարտավոր են ներկայացնել իրենց գործունեության մասին հաշվետվություն, սակայն, պարզ չէ, թե ի՞նչ բնույթի և բովանդակության հաշվետվության մասին է խոսքը: Նշված համատեքստում խնդրահարույց է նաև նույն հոդվածի 10-րդ մասը:
























3. Նախագծի 3-րդ հոդվածով՝ նոր խմբագրությամբ շարադրվող 32-րդ հոդվածի 8-րդ մասի 3-րդ կետով, նշվում է, որ ղեկավարները պարտավոր են ապահովել կազմակերպությունների զարգացմանը և բարեփոխմանը ներկայացվող պահանջների կատարումը, որոնք սահմանում է Կառավարությունը: Սակայն, առաջարկվող դրույթի բովանդակությունը ունի որոշակիացման անհրաժեշտություն, մասնավորապես, ի՞նչ ենք հասկանում կազմակերպությունների զարգացմանը և բարեփոխմանը ներկայացվող պահանջ ասելով:
	1.Պարզաբանում: 
Հաշվի առնելով այն հանգամանքը, որ մարզային հոգեկան առողջության կենտրոններում առկա է բժիշկ-հոգեբույժների մասնագիտական կադրերի խիստ պակաս, ինչպես նաև համապատասխան մասնագետներով համալրումն օբյեկտիվորեն դժվարակատար է, անհրաժեշտ է սահմանել գործադիր մարմնի ղեկավարի՝ մասնագիտական գործունեություն իրականացնելու իրավական հնարավորություն։ Միևնույն ժամանակ, «Հոգեբուժական օգնության և սպասարկման մասին» ՀՀ օրենքի համաձայն՝ հոգեբուժական հանձնաժողովը ձևավորվում է առնվազն երկու բժիշկ-հոգեբույժներից, և մասնագիտական որոշումների ընդունումը հնարավոր է միայն այս պայմանով։ Նման իրավիճակում գործադիր մարմնի ղեկավարի՝ հոգեբույժի մասնագիտությամբ վճարովի գործունեության թույլատրումը նախատեսվում է որպես գործնական լուծում՝ ապահովելու ոլորտային ծառայությունների շարունակականությունը և օրենսդրական պահանջների կատարում:  Ինչ վերաբերում է մեկից ավելի գյուղական բնակավայրերում տեղակայված մասնաճյուղերով առողջության կենտրոնների կառավարմանը, ապա հարկ է նշել, որ մարզերում առկա է արտահայտված խնդիր՝ նաև առողջության կենտրոնների ղեկավար պաշտոնների համար անհրաժեշտ մասնագետների ներգրավման առումով։ Նման պայմաններում՝ համալրման գործընթացը չբարդացնելու, մրցույթներում հնարավոր թեկնածուների շրջանակը չսահմանափակելու նպատակով, նախագծով առաջարկվում է տվյալ կազմակերպությունների գործադիր մարմնի ղեկավարների համար սահմանել հարաբերականորեն մեղմ պահանջներ։ Այս մոտեցումը հնարավորություն կընձեռի մարզերում առկա առողջության կենտրոններում ապահովել կառավարման անհրաժեշտ մակարդակ: 

2.Չի ընդունվել: 
Իրավական որոշակիության սկզբունքը արտացոլված է ՀՀ Սահմանադրության 79-րդ հոդվածում,  համաձայն որի հիմնական իրավունքները և ազատությունները սահմանափակելիս օրենքները պետք է սահմանեն այդ սահմանափակումների հիմքերը և ծավալը, լինեն բավարար չափով որոշակի, որպեսզի այդ իրավունքների և ազատությունների կրողները և հասցեատերերն ի վիճակի լինեն դրսևորելու համապատասխան վարքագիծ։ Նախագծով նախատեսվում է պետական կամ համայնքային բժշկական կազմակերպությունների գործադիր մարմնի ղեկավարների համար սահմանել պարտականություն կազմակերպության գործունեության վերաբերյալ հաշվետվություն ներկայացնելու մասին, որի ձևի, բովանդակության և ներկայացման կարգի սահմանումը վերապահվում է Կառավարությանը` ենթաօրենսդրական ակտով սահմանելու համար։ 
Նշված կարգավորմամբ. 
1. Սահմանված է պարտականության իրավական հիմքը, այսինքն Օրենքով հստակ սահմանվում է թե ում վրա է դրվում պարտականությունը (կազմակերպության գործադիր մարմնի ղեկավարի վրա), ինչի վերաբերյալ է այն (կազմակերպության գործունեության հաշվետվություն), և ով է սահմանելու դրա իրականացման մեխանիզմը (Կառավարությունը՝ ենթաօրենսդրական նորմատիվ իրավական ակտով): 
2. Ծավալը և կիրառման շրջանակը հստակ են, քանի որ նախագծով սահմանվող պարտականությունն ունի կոնկրետ հասցեատերերի շրջանակ այն վերաբերելի է առողջապահական` ներառյալ բժշկական օգնություն և սպասարկում իրականացնող՝ պետությանը հարյուր տոկոս սեփականության իրավունքով պատկանող բաժնեմաս ունեցող, ինչպես նաև համայնքային բաժնետիրական ընկերություններում և պետական կամ համայնքային ոչ առևտրային կազմակերպությունների գործադիր մարմնի ղեկավարներին: Արդյունքում, Նաախագծով նախատեսվով կարգավորումը լիովին համահունչ է ՀՀ իրավակիրառ պրակտիկայում ընդունված մոտեցումներին, որոնց համաձայն՝ օրենքով սահմանվում է պարտականության ընդհանուր իրավական հիմքը, իսկ դրա գործնական իրականացումը, այդ թվում ձևի, բովանդակության, ժամկետների վերաբերյալ դրույթների սահմանումը վերապահվում է Կառավարությանը կամ պետական կառավարման համակարգի լիազոր մարմիններին:

3.Պարզաբանում:
Արդեն իսկ  շրջանառվել է և ՀՀ վարչապետի աշխատակազմ ներկայացվել է «Հայաստանի Հանրապետության կառավարության 2022 թվականի փետրվարի 3-ի N 129-Ն որոշման մեջ փոփոխություն կատարելու մասին» Կառավարության որոշումը, որով սահմանված է, որ 
հայեցակարգը կազմակերպության կառավարման ռազմավարական փաստաթուղթ է, ինչի հիման վրա տնօրենը պլանավորում և իրականացնում է կազմակերպությանը կառավարման և մրցակցային առավելությունները տվող գործողությունները և աշխատանքները։ Հայեցակարգը ներառում է կազմակերպության զարգացման և բարեփոխման, ինչպես նաև կազմակերպության մասնագիտական, ֆինանսատնտեսական և կառավարման ոլորտի զարգացման հիմնական ուղենիշները, կազմակերպության կառուցվածքի և գործունեության բարեփոխմանն ուղղված առաջարկությունները:


	7. ՀՀ վարչապետի աշխատակազմի սոցիալական հարցերի վարչություն 
	05.06.2025թ.



	Նախագծի վերաբերյալ առկա են հետևյալ դիտարկումները.
1. 3-րդ հոդվածով նոր խմբագրությամբ շարադրվող 32-րդ հոդվածի հետ կապված.
1.1 2-րդ մասով սահմանվում է, որ գործադիր մարմինը նշանակվում և ազատվում է օրենքով սահմանված դեպքերում: Ձևակերպման հետ կապված անհրաժեշտ է հստակեցնել, թե օրենքի որ հոդվածով է սահմանված այն՝ հաշվի առնելով, որ օրենքով սահմանվում են ոչ թե նշանակման և ազատման դեպքերը, այլ այդ որոշմանը հանգելու պահանջները:










1.2 10-րդ մասով սահմանվում է, որ գործադիր մարմնի ղեկավարի հետ կնքված աշխատանքային պայմանագիրը գործատուն իրավունք ունի լուծելու հաշվետվության և կազմակերպության զարգացման և բարեփոխման հայեցակարգով սահմանված միջոցառումները չկատարելու և ներկայացվող պահանջները չկատարելու դեպքում: Մինչդեռ նշված ձևակերպումն իր մեջ պարունակում է սուբյեկտիվության տարրեր այն առումով, որ դրանց չկատարումը կարող էր լինել գործադիր մարմնի կամքից անկախ պատճառներով:



1.3 10-րդ մասով սահմանվում է, որ գործատուն իրավունք ունի լուծելու գործադիր մարմնի ղեկավարի հետ կնքված աշխատանքային պայմանագիրը՝ այդ մասին 3 օր առաջ գրավոր ձևով ծանուցելով աշխատողին: Վերջինիս հետ կապված առաջարկում ենք վերափոխել ձևակերպումը՝ հնարավոր տարընթերցումներից խուսափելու համար:
2. Նախագիծն անհրաժեշտ է համաձայնեցնել կրթության, գիտության, մշակույթի և սպորտի և էկոնոմիկայի նախարարությունների հետ:
3. Անհրաժեշտ է ևս մեկ անգամ վերանայել ամփոփաթերթում (մասնավորապես, ՏԿԵՆ) ներառված մարմինների կարծիքները և դրանց ընդունման/չընդունման վերաբերյալ պարզաբանումները:







4. Անհրաժեշտ է վերանայել նախագծին կից հիմնավորման 4-րդ բաժինը: Մասնավորապես այն, որ անդրադարձ է կատարվում 2024թ. պետական բյուջեի եկամուտներին և ծախսերին:
	

1.1 Չի ընդունվել: 
Համաձայն ՀՀ աշխատանքային օրենսգրքի  109-րդ հոդվածի 4-րդ մասի` իրավաբանական անձանց գործադիր մարմինների (կոլեգիալ և միանձնյա) անդամների լիազորությունների դադարեցման և նրանց հետ կնքված աշխատանքային պայմանագրերի լուծման առանձնահատկությունները սահմանվում են Հայաստանի Հանրապետության քաղաքացիական օրենսգրքով և այդ իրավաբանական անձանց գործունեությունը կարգավորող Հայաստանի Հանրապետության օրենքներով: Հաշվի առնելով, որ օրենսդիրը իրավաբանական անձանց գործադիր մարմինների ղեկավարի պաշտոնը զբաղեցնող անձի լիազորությունների դադարեցման հետ կապված առանձնահատկություններ սահմանելու լիազորություն է նախատեսել սույն օրենքի նախագծով, մասնավորապես` 3-րդ հոդվածով նոր խմբագրությամբ շարադրվող 32-րդ հոդվածի 10-րդ մասով սահմանվել են գործադիր մարմնի ղեկավարի հետ կնքված աշխատանքային պայմանագրի լուծման դեպքերը, այլ ոչ թե այդ որոշմանը հանգելու պահանջները:
1.2 Չի ընդունվել:
 Նախագծի 32-րդ հոդվածի 10-րդ մասով սահմանվում է, որ գործատուն իրավունք ունի լուծելու գործադիր մարմնի ղեկավարի հետ կնքված աշխատանքային պայմանագիրը՝ որոշակի գործողություններ չկատարելու կամ պահանջներ չպահպանելու պարագայում։ Այս ձևակերպումն էականորեն կարևոր է իրավական տեսակետից, քանի որ այն նշանակում է, որ գործատուի համար սահմանվում է ոչ թե պարտականություն, այլ իրավունք, որը գործատուն կարող է իրացնել ըստ իր գնահատման` առաջնորդվել համաչափության սկզբունքով, ելնելով գործնական իրավիճակից և հաշվի առնելով մի շարք հանգամանքները, այդ թվում՝ գործադիր մարմնի կամքից անկախ առաջացած խոչընդոտները, խախտման հետևանքների փաստացի ազդեցությունը և այլն:

1.3 Ընդունվել է:
Նախածգծի 3-րդ հոդվածով նոր խմբագրությամբ շարադրվող 32-րդ հոդվածի 10-րդ մասը խմբագրվել է:

2. Ընդունված է, ստացվել է դիրքորոշումներ
3. Առողջապահության նախարարության կողմից պատշաճ կերպով ուսումնասիրվել են Նախագծի ամփոփաթերթում նշված պետական մարմինների կարծիքները, այդ թվում` Տարածքային կառավարման և ենթակառուցվածքների նախարարության (ՏԿԵՆ) դիտարկումները, որով առաջարկվել է վերանայել նախագծի որոշ ձևակերպումներ։ Հաշվի առնելով, որ ներկայացված դիտարկումը ընդհանրական են և չի պարունակում հստակեցում՝ թե նախագծի որ դրույթների վերանայման անհրաժեշտության մասին է խոսքը և որ տեսանկյունից է համարվում նպատակահարմար և հիմնավոր, ուստի նախարարությունը պահպանում է Տարածքային կառավարման և ենթակառուցվածքների նախարարության առաջարկությունների վերաբերյալ իր նախապես արտահայտած դիրքորոշումը։
4.Ընդունվել է, կատարվել համապատասխան փոփոխություն: 


	8. ՀՀ կրթության, գիտության, մշակույթի և սպորտի նախարարություն
	03.07.2025թ.
№ 01/18.2/21219-2025


	   Ձեզ եմ ներկայացնում Կրթության, գիտության, մշակույթի և սպորտի նախարարության առաջարկությունները ««Բնակչության բժշկական օգնության և սպասարկման մասին» օրենքում փոփոխություններ և լրացումներ կատարելու մասին» օրենքի նախագծի (այսուհետ՝ Նախագիծ) վերաբերյալ.
1. Նախագծի 3-րդ հոդվածով նոր խմբագրությամբ շարադրվող «Բնակչության բժշկական օգնության և սպասարկման մասին» օրենքի 32-րդ հոդվածի 6-րդ մասը վերանայման կարիք ունի, մասնավորապես՝ նպատակահարմար է չսահմանափակել ոչ առևտրային կազմակերպության գործադիր մարմնի ղեկավարի բժշկական մասնագիտության որակավորման շրջանակը, քանի որ անձը կարող է ունենալ մեկ այլ որակավորում (ատամնաբույժ, ակնաբույժ և այլն):

   2. Նախագիծը անհրաժեշտ է համապատասխանեցնել «Նորմատիվ իրավական ակտերի մասին» օրենքի 11-րդ հոդվածի 1-ին մասի 6-րդ կետի պահանջներին:
	


1. Պարզաբանում: 
Քանի որ մարզային ՊՈԱԿ-ները փոքր գյուղական ամբուլատորիաներ և առողջության կենտրոններ են, սպասարկում են գյուղական բնակչությանը, կա մանկաբույժների, ընտանեկան բժիշկների և թերապևտներին պահանջարկ, ուստի նպատակահարմանր է տնօրենի պաշտոնը զբաղեցնեն վերոնշյալ մասնագետները` իրականացնելով և՛ ղեկավար, և՛ մասնագիտական գործունեությունը միաժամանակ: Հավելենք, որ դա նպաստում է և՛ մասնագետների համալրման, և  ֆինանսական ավելի  բարենպաստ պայմաններում աշխատելուն:


2.Ընդունվել է
Նախագիծը խմբագրվել:


	9. ՀՀ էկոնոմիկայի նախարարություն 
	04.07.2025թ.
№ 01/14952-2025


	Ի պատասխան Ձեր 2025 թվականի հուլիսի 2-ի թիվ ԱԱ/06/21815-2025 գրության՝ քննության առնելով ««Բնակչության բժշկական օգնության և սպասարկման մասին» օրենքում փոփոխություններ և լրացումներ կատարելու մասին» օրենքի նախագիծը, որը նպատակ ունի բարձրացնել առողջապահական կազմակերպությունների կառավարման արդյունավետությունը, հստակեցնել գործադիր մարմնի ղեկավարների նշանակման և գործունեության պահանջները, ամրապնդել վերահսկողության և հաշվետվողականության մեխանիզմները, հայտնում ենք, որ Էկոնոմիկայի նախարարությունն իր իրավասության շրջանակում առաջարկություններ և առարկություններ չունի։ 
	Ընդունվել է ի գիտություն








	10. ՀՀ կրթության, գիտության, մշակույթի և սպորտի նախարարություն
	24.11.2025թ.
№ 01/18.2/39088-2025

	Կրթության, գիտության, մշակույթի և սպորտի նախարարությունը ««Բնակչության բժշկական օգնության և սպասարկման մասին» օրենքում փոփոխություններ և լրացում կատարելու մասին» օրենքի լրամշակված նախագծի վերաբերյալ առաջարկություններ և դիտողություններ չունի:  
	Ընդունվել է ի գիտություն

